Nafarroako Parlamentuko Eledunen Batzarrak, 2020ko martxoaren 9an egindako bilkuran, ondoko adierazpena onetsi zuen:
“1. Nafarroako Parlamentuak uste du komenigarria dela Espainiako Gobernuari eskatzea Irango agintariekin dituen harremanetan ondokoak eska diezazkien:
– berehala eta baldintzarik gabe aske utz ditzaten Nasrin Sotoudeh, Yasaman Aryani, Monireh Arabshahi, Mojgan Keshavarz, eta emakumeen eskubideak modu baketsuan aldezteagatik espetxeratutako gainerako pertsonak. Haien zigorrak baliogabetu eta haien aurkako kargu guztiak erretiratu beharko lituzkete.
– beloaren derrigorrezko erabilerari buruzko legeria diskriminatzailea indargabetu dezaten eta emakumeen eskubideak aldezten dituztenen lana kriminalizatzeari utz diezaioten.
2. Era berean, Saudi Arabiari dagokionez, Nafarroako Parlamentuak uste du komenigarria dela Espainiako Gobernuari eskabidea egitea, saudiarabiar agintariekin dituen harremanetan ondokoak eska diezazkien:
– Saudi Arabian emakumeen eskubideen alde lan egiten duten aktibisten aurkako kargu guztiak erretira ditzaten.
– berehala eta baldintzarik gabe aske utz ditzaten atxilotuta dirautenak, kontzientzia presoak baitira, atxilotuak izan direnak beren adierazpen-, bilera- eta elkartze-eskubideak modu baketsuan egikaritze hutsagatik.
– atxilotutako pertsona guztiei legelari-laguntza eman diezaieten eta espetxeetan begirale independenteak egotea ahalbidetu dezaten, tortura eta bestelako tratu txarren salaketak, polizia-gehiegikeriak barne, ikertzeko”.
Iruñean, 2020ko martxoaren 9an
Lehendakaria: Unai Hualde Iglesias
